
ᑲᑎᒪᖃᑎᒌᓐᓂᖏᑦ ᓄᓇᕗᑦ ᒐᕙᒪᖓ ᐊᒻᒪᓗ ᑐᓐᖓᕕᒃᑯᓃᓐᖔᖅᑐᑦ ᑭᖑᕝᕙᑯᒧᑦ 

ᐋᖅᑭᑦᑕᐅᔭᕆᐊᖃᕐᓯᒪᔪᓄᑦ ᐆᒪᔪᖅᑕᐅᔪᓐᓇᖅᑐᓄᑦ ᐊᒻᒪᓗ ᐃᓅᔾᔪᑎᒋᔭᐅᔭᕆᐊᓖᑦ ᓴᓪᓖᑦ ᕿᑭᖅᑕᖓᑕ 

ᑐᑦᑐᖏᓐᓄᑦ 

 

ᑐᓐᖓᕕᒃᑯᑦ ᑲᑎᒪᔾᔪᑎᒃᓴᐅᖁᔭᖏᑦ 

 

ᐱᔾᔪᑖ: ᐱᓕᕆᐊᖑᑦᓴᐅᑎᒋᖁᓪᓗᒍ ᐊᖏᖃᑎᒌᓐᓂᒃᑯᑦ ᐋᖅᑭᑦᓯᒪᐅᑎᒃᓴᖅ ᑲᒪᒋᔭᐅᒻᒪᐃᑦᑐᓄᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔾᔪᑎᒃᓴᖏᑦ ᐅᑭᐊᑦᓵᖅ ᓈᓚᖕᓂᖃᖅᑎᑦᓯᓂᐅᓂᐊᖅᑐᒧᑦ. 

 

ᐅᓪᓗᖅ: ᔫᓂ 2-6, 2014 ᐱᓇᓱᐊᕈᓯᖓᓂ ᐊᖏᕈᑕᐅᒋᐊᓕᒃ ᓱᓕ 

ᐅᓪᓗᖅ ᑲᑎᒪᓂᐊᖅᑐᑦ: 2-3 ᐃᑲᕐᕋᑦ 

ᐃᒃᓯᕙᐅᑕᐅᓂᐊᖅᑑᒃ: ᓄᓇᕗᑦ ᒐᕙᒪᖓᓂ ᐊᒻᒪᓗ ᑐᓐᖓᕕᒃᑯᓐᓂ 

ᐊᖓᔪᖅᑲᐅᑎᖏᑦ 

1. ᐆᒪᔪᖅᑕᐅᔪᓐᓇᖅᑐᑦ 

 

ᐋᔩᕋᕈᑎᖃᕐᓗᑎᒃ ᐱᔭᕆᐊᑐᓂᖏᓐᓂᒃ ᒪᓕᒐᑦᓴᓕᐊᖑᓯᒪᔪᓂᒃ ᒫᓐᓇ ᐆᒪᔪᖅᑕᐅᔪᓐᓇᖅᑐᓄᑦ, ᐊᒻᒪᓗ 

ᓇᓗᓇᐃᖅᑐᐃᓂᕐᒥᒃ ᖃᓄᖅ ᓄᓇᕗᑦ ᒐᕙᒪᖓ ᒪᓕᒐᒃᑕᐅᑎᑦᓯᓂᐊᕐᒪᖔᖅ ᐆᒪᔪᖅᑕᐅᔪᓐᓇᖅᑐᓂᒃ 

ᓯᕗᒧᐊᒃᑎᑦᓯᓗᑎᒃ. 

 

 ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᐅᓯᐅᕆᐊᓐᖓᓚᐅᖅᑐᑦ ᓄᓇᕗᑦ ᒐᕙᒪᖓᓂᒃ 

ᐆᒪᔪᖅᑕᐅᔪᓐᓇᖅᑐᓂᒃ 1500, ᒥᓂᔅᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 5.3.24 

ᓴᖅᑮᓚᐅᖅᑐᖅ ᒫᓐᓇ ᐆᒪᔪᖅᑕᐅᔪᓐᓇᖅᑐᓂᒃ 1000, ᐊᒻᒪᓗ ᑐᒃᓯᕋᐅᓯᐅᕐᓯᒪᓕᕐᒥᔪᖅ 

ᐃᓅᓴᓪᓕᒋᐊᖁᔨᓪᓗᓂ ᐆᒪᔪᖅᑕᐅᔪᓐᓇᖅᑐᓂᒃ 800-ᒧᑦ. ᐅᖃᓚᐅᖅᑐᑦ ᓄᓇᓕᓐᓂ 

ᐊᖑᓇᓱᒃᑐᓕᕆᔨᒃᑯᑦ ᑕᒪᒃᑮᓐᓄᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᑐᓐᖓᕕᒃᑯᓐᓄᑦ ᓄᓇᓕᓐᓂ 

ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᓚᐅᕐᓂᖏᓐᓂᒃ ᐆᒪᔪᖅᑕᐅᔪᓐᓇᖅᑐᓂᒃ ᐋᖅᑮᓂᕐᒥᒃ ᓄᓇᕗᑦ 

ᒐᕙᒪᖓ ᐊᐅᓚᑦᓯᔨᐅᓂᖓᓄᑦ ᑲᔪᓯᑎᑦᓯᖁᓪᓗᒍ ᑭᒡᓕᖃᖅᑎᑕᐅᔪᓂᒃ ᑐᑦᑐᒍᓐᓇᓂᕐᒥᒃ 

ᓴᓪᓖᑦ ᕿᑭᖅᑕᖓᓂᒃ. 

 ᓄᓇᕗᑦ ᒐᕙᒪᖓᑕ ᐅᓂᒃᑳᖓᓂ, ᕼᐊᒻᓚᑦᑯᑦ ᑲᑎᒪᔨᖏᓐᓄᑦ ᑎᑎᕋᓚᐅᖅᑕᖓᓂ, 

ᐅᖁᒪᐃᓐᓂᓖᑦ 17,000 ᐸᐅᓐ ᓂᖀᑦ ᐊᐅᓪᓚᖅᑎᑕᐅᓚᐅᖅᑐᑦ ᓴᓪᓕᕐᓂᒃ ᔭᓐᓄᐊᓕ-

ᕕᑉᕗᐊᓕ 2014, ᑖᓐᓇ ᓄᖑᐊᑎᑦᓯᑦᑕᐃᓕᓂᕐᒧᑦ ᐃᓱᒫᓗᓐᓇᖅᑐᖅ. ᐃᓚᖏᑦ 

ᑐᑦᑐᖃᑦᑕᑐᐃᓐᓇᕆᐊᓖᑦ ᓯᑕᒪᑦ ᐅᖓᑖᓃᑦᑐᓂᒃ ᐃᓪᓗᒥᐅᖃᑎᒌᓂ ᓂᕕᖓᑖᓂᒃ 

ᑐᓂᔭᐅᓯᒪᔪᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᒃ. ᖃᓄᖅ ᖃᐅᔨᓴᖅᑕᐅᓂᐊᖅᑲ 

ᒪᓕᒐᑦᓴᓕᐊᕆᔭᐅᓯᒪᔪᓪᓗ ᑲᒪᒋᔭᐅᓂᐊᖅᑲᑦ ᒐᕙᒪᒃᑯᑦ ᐋᖅᑭᑦᓯᒪᔭᖏᑎᒍᑦ 

ᓇᓗᓇᐃᕐᓯᒪᒍᑕᐅᓗᓂ ᐆᒪᔪᖅᑕᐅᔪᓐᓇᖅᑐᑦ ᖄᖏᐅᑎᓗᐊᓕᓐᖏᒃᑲᓗᐊᕐᒪᖔᑕ? 

 

2. ᐃᓅᔾᔪᑎᒋᔭᐅᔭᕆᐊᓖᑦ BNL 

 

ᓇᓗᓇᐃᖅᑐᕐᓗᒋᑦ ᐱᔾᔪᑎᓪᓗᐊᑕᐅᔪᑦ ᐊᖏᕈᑕᐅᒋᐊᓖᑦ, ᓱᖅᑯᐃᖅᑕᐅᓯᒪᓐᖏᑦᑐᑦ, ᐅᕝᕙᓘᓐᓃᑦ ᐊᐃᕙᔾᔪᑏᑦ 

ᓄᓇᕗᑦ ᒐᕙᒪᖓᓄᑦ ᐅᕝᕙᓘᓐᓃᑦ ᑐᓐᖓᕕᒃᑯᓐᓄᑦ ᓇᓗᓇᐃᖅᑕᐅᖏᑦᑐᑦ ᑕᕝᕗᓐᖓᖓᒋᐊᖏᑦ 

ᐋᖅᑭᑦᑕᐅᓯᒪᔪᓄᑦ ᐃᓅᔾᔪᑎᒋᔭᐅᔭᕆᐊᓕᖕᓄᑦ. 

 ᑐᓐᖓᕕᒃᑯᑦ ᓇᓗᓇᐃᖅᑐᕐᓯᒪᔪᓂᒃ ᑎᑎᕋᕐᓯᒪᔪᑦ ᐱᔾᔪᑎᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑖᒃᑯᓄᓐᖓᖓᓂᖏᓐᓂᒃ ᐃᓅᔾᔪᑎᒋᔭᐅᔭᕆᐊᓖᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 



ᑐᓐᖓᕕᒃᑯᓐᓄᑦ ᑎᑎᕋᕐᓯᒪᔪᑎᒍᑦ ᑐᓂᔭᐅᓯᒪᔪᑦ ᐱᔭᐅᓯᒪᓃᑦᑐᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. (“ᐱᔾᔪᑎᓪᓚᑦᑖᑦ”, ᓇᑦᓯᐅᑎᓯᒪᔪᑦ) 



 ᑐᓐᖓᕕᒃᑯᑦ ᑐᒃᓯᕋᐅᑎᖓ ᐊᑐᕈᒪᓂᕐᒧᑦ ᑖᑦᓱᒥᖓ ᑎᑎᕋᕐᓯᒪᔪᒥᒃ ᐊᑐᖅᑕᐅᓗᑎᒃ 

ᐋᔩᕋᖃᑎᒌᓐᓂᕐᒧᑦ ᐊᒻᒪᓗ ᖃᓄᖅ ᓴᖅᑭᖅᑐᑦ ᐅᓂᒃᑳᓕᐊᖑᖃᑦᑕᕐᒪᖔᑕ. 

ᑐᓐᖓᕕᒃᑯᑦ ᑐᓐᖓᓴᐃᔪᑦ ᓄᓇᕗᑦ ᒐᕙᒪᖓᑕ ᐃᓱᒪᒃᓴᕐᓯᐅᕈᑕᐅᖁᔭᖏᓐᓂᒃ 

ᐊᓯᔾᔨᕆᐊᓕᖕᓂᒃ ᐱᔾᔪᑎᓪᓗᐊᑕᓄᑦ ᑲᑎᒪᓚᐅᓐᖏᓐᓂᖏᓐᓂ. 

 

 ᑲᑎᒪᓂᕐᒥ, ᐊᑐᓂᑦ ᑲᒪᒋᔭᐅᔪᒃᓴᑦ ᐱᔾᔪᑎᓪᓗᐊᑕᕐᓂ ᐋᔩᕋᕈᑕᐅᒍᓐᓇᓂᐊᖅᑐᑦ, 

ᑭᖑᓂᐊᒍᑦ ᐱᔾᔪᑎᒋᔭᐅᔪᖅ ᐅᖃᐅᓯᐅᓚᐅᖅᑎᓪᓗᒍ ᓇᓗᓇᐃᖅᑕᐅᖃᑦᑕᕐᓗᓂ 

ᐊᖏᕈᑕᐅᓂᖓᓂᒃ, ᓱᖅᑯᐃᖅᑕᐅᖏᑦᑐᑦ (ᐱᓕᕆᖃᑎᒌᑦᑑᒃ 

ᓇᓕᑐᐃᓐᓇᖏᓐᓄᑦ) ᐅᕝᕙᓘᓐᓃᑦ ᐊᐃᕙᔾᔪᑕᐅᔪᑦ (ᐱᓕᕆᖃᑎᒌᑦᑑᒃ 

ᓇᓕᑐᐃᓐᓇᖏᓐᓄᑦ). ᐅᖃᐅᓯᖏᑦ ᓇᓕᑐᐃᓐᓇᖏᑕ ᐱᓕᕆᖃᑎᒌᑦᑑᒃ 

ᓇᓗᓇᐃᖅᑕᐅᒍᓐᓇᕐᒥᔪᑦ. 

 

 ᐱᔾᔪᑎᓪᓗᐊᑕᓄᑦ ᐃᓚᓕᐅᑎᔪᑦ ᓇᓕᑐᐃᓐᓇᖏᓐᓄᑦ ᐱᓕᕆᖃᑎᒌᑦᑑᒃ 

ᐃᓱᒪᒋᓯᒪᔭᖏᑦ ᐃᓚᓕᐅᑎᒍᓐᓇᓂᐊᖅᑐᑦ ᑎᑎᕋᕐᓯᒪᔪᓄᑦ 

ᓇᓗᓇᐃᖅᑕᐅᓗᑎᓪᓗ ᑕᐃᒫᑦᓴᐃᓐᓇᖅ. 

 

 ᐱᔾᔪᑎᒋᔭᐅᔪᖅ ᓇᓗᓇᐃᖅᑕᐅᓂᖓᑦ ᐊᐃᕙᔾᔪᑕᐅᓂᖓᒍᑦ ᐃᓱᒪᒋᔭᐅᓂᖓᓗ 

ᓱᖅᑯᐃᖅᑕᐅᖏᓐᓂᖓᓄᑦ, ᐱᓕᕆᖃᑎᒌᑦᑑᓐᓄᑦ ᐋᔩᕋᕈᑕᐅᒍᓐᓇᓂᐊᖅᑐᖅ 

ᖃᓄᖅ ᓱᖅᑯᐃᖅᑕᐅᓂᖓ ᑐᓐᖓᕕᒋᔭᐅᒻᒪᖔᖅ ᐱᓕᕆᖃᑕᐅᔪᒧᑦ 

ᓇᓗᓇᐃᖅᑕᐅᓂᖓ ᐱᔾᔪᑎᓪᓗᐊᑕᐅᔪᖅ ᐊᒻᒪᓗ ᓱᒻᒪᑦ ᐊᐃᑉᐹ ᐱᓇᓱᐊᖃᑎᖓ 

ᓈᖕᒪᖏᓐᓂᖓᓂᒃ ᓇᓗᓇᐃᕐᓯᒻᒪᖔᖅ.  

 

ᑖᑦᓱᒪ ᑭᖑᓂᐊᒍᑦ ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᑲᑎᒪᔭᕆᐊᖃᕐᐸᑕ ᑲᑎᒪᓗᑎᒃ, ᐱᔾᔪᑎᓪᓗᐊᑕᑦ ᑎᑎᕋᕐᓯᒪᒧᑦ 

ᐋᖅᑭᒋᐊᖅᑕᐅᒍᓐᓇᓂᐊᖅᑐᑦ ᐊᒻᒪᓗ ᑲᑐᔾᔨᓗᑎᒃ ᐊᐅᓪᓚᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᔫᓂ 

10-ᕈᓐᖏᓐᓂᖓᓂ, ᑐᒃᓯᕋᐅᓯᐊᕆᓯᒪᔭᖓᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ. 

 


